Poziv za iskazivanje interesa za učešće u studijskoj posjeti na temu:  
Aktivno građanstvo: doprinos omladinskih organizacija 

U sklopu programa People 2 People (P2P) otvoren je poziv za iskazivanje interesa za učešće predstavnika i predstavnica organizacija civilnog društva u studijskoj posjeti pod nazivom Aktivno građanstvo: doprinos omladinskih organizacija, koja će se održati od 05. – 08. marta 2012. godine, u Briselu.
Studijska posjeta će omogućiti predstavnicima organizacija civilnog društva da posjete institucije EU, organizacije u relevantnim EU platformama ili relevantne za temu ove studijske posjete, druge evropske, međunarodne ili organizacije na državnom nivou, kako bi se upoznali sa strukturama EU, procesom donošenja odluka, programima, politikama i najboljim praksama.

Cilj studijske posjete je da učesnicima pruži priliku da se upoznaju sa međunarodnim i EU politikama i programima u vezi sa aktivnim građanstvom i promocijom aktivnog građanstva unutar grupa mladih.

Ovo je prilika da se prezentuju primjeri i razmijene iskustva u vezi sa aktivnostima na lokalnom nivou. 
Studijska posjeta predstavlja i mogućnost za razmjenu iskustava i umrežavanje, kako međusobno tako i sa organizacijama civilnog društva aktivnim na evropskom nivou u ovoj oblasti. 
Studijska posjeta je otvorena za učešće oko 40 predstavnika organizacija civilnog društva sa područja Zapadnog Balkana, Turske i Islanda. 
Od strane EU Delegacije u Bosni i Hercegovini biće odabrana četiri predstavnika organizacija civilnog društva iz BiH za učešće u ovoj studijskoj posjeti. Pri odabiru učesnika i učesnica vodiće se računa o zastupljenosti organizacija iz različitih dijelova Bosne i Hercegovine, a prednost će imati predstavnici i predstavnice organizacija koje su aktivne u predmetnoj oblasti.
Aplikanti treba posebno da obrate pažnju na to da je za učestvovanje neophodno radno poznavanje engleskog jezika, pošto će se program studijske posjete održavati na engleskom jeziku.


Nacrt programa studijske posjete, prijavni obrazac (Participant form) i EU format CV možete naći na TACSO web stranici kao i informacije o troškovima koje se nalaze u uputama.
Molimo zainteresovane organizacije da najkasnije do 06. februara 2012. do 12:00 časova  pošalju:

· motivaciono pismo (slobodnog formata, na engleskom jeziku do 1 stranice sa prijedlogom vezano za to kako planirate da prenesete dalje stečena znanja drugim organizacijama),
· biografiju (CV) u EU formatu, 
· prijavni obrazac (Participant form)
· preporuke (nisu obavezne, ali će biti smatrane kao prednost) 

na e-mail: p2p.ba@tacso.org
Prijave poslate na druge adrese elektronske pošte i nakon roka za prijavu neće se razmatrati.

S poštovanjem,
TACSO BH tim

